
Matyu 1




Sosu a'l pe Elisabet yame ereti feni werese feni ta'i a'i
eime tahe se iroteye su, Owane Sitewi lal ipari wisere
a'l lo, iyape Gebriel, omo Nasaret ma'e eimawe arosali.
Omo Nasaret pani Galili sahe iroteye. Le menitani
wati'are ma'e heneri. Menitani ape ne, lowe meni
Josep lai le fa naituwei ne ariariyeye. Menitani lo iyape
Maria. Le Juda lo meni owane Devit lo lu tewi ma'e fal.




Sosu ipari Gebriel le ma'e elye, “Matria,
taweiru sawa! Owane Sitewi lal ne ne
marepi wisere a'i totenamisiya. Peri
ano wanure! Ne eime tahe se
henerairowa. Seral ne meni

eime ta auteirowa. Ne meni

eime ape lo iyape Jisas au

papore. Le Meni Owane Pefine

a'l henerairowa. Lu taune le ne a'i
Owane Sitewi Pefine a'i lo meni eime
au te'e areiyerowa.”



“Tu naifa Owane Sitewi lal ya'ariyel
Devit ma'e Juda lo meni owane
pefine a'i au iro henerai. Sosu
alwawe a'l le meni eime lo ma'e
owane Devit lo kairefiye aurowa.
Sosu meni eime ape Meni

Owane Pefine a'l henerairowa

su, le ya'ariyei Jakop lo lu tewi
werese mi mi pasi pasi weriyel au
noweinoweirowa. Kairefiyeyei lo
po'uterowata.”



Sosu menitani Maria ipari Gebriel ma'e
itiya'u elye, “Ne piye te'esiya awere?
Ane meni ta mase howel ta'ame.
Ane eime tahe se ta'ama.” Sosu
Ipari ape le ma'e itiya'u eiye,
“Owane Sitewi lo Hepene
Wara'i a'l ne ma'e
itoraiyel.”




“Owane Sitewi Pefine a'i lo kairefiyeyel
ne ma'e napetuwei. Serai ne eime
tahe se henerairowa. Ne meni eime
auteiyei su, lu taune werese apou
elyel, ‘Meni eime ape Owane
Sitewi lo meni

eime pefine a'i tene!”



Ipari Gebriel fi su, Maria witane a'l sineyewe,
omo ta ma'e heneri. Le omo pani Judia ma'e
heneri. Le menitani ta sahe sewiyeyel ne fi.
Omo pani Judia ma'e
heneri su, le Sekaraia
lo wesi ma'e wiye. Le
naihe tani aita'l lo
eriteye. Elisabet,
Maria lo peri ape
wanuwe su, aita'i lo
meni eime lire papu
sepe’'eyeye.




Seral Owane Sitewi lo Hepene Wara'l a'i
Elisabet ma'e lire papu wiye. Sosu le peri
erasi a'l apou elye, “Owane Sitewi lal ne ma'e
au wisereyesiya. Ne lai
taune werese hi ani
ararowe. Owane
Sitewi lal meni
eime ape ma'e au
wisereyeye.”




Nowe ape se Maria meni eime Jisas autelye. Peri ape
apou te'eteye. Meni ape
Josep lai menitani Maria
naituwel ne ariariyeye.
Maria meni Josep ma’e
fal ta'ama. Menitani
wati'are ape farere
a'l Iroteye. Ahowa,
lowesi wesi tere'e
tere'e sahe howeiteye.
Nowe ape se Owane
Sitewi lo Hepene Wara'l
a'l lal menitani Maria
ma'e eine tahe se au
irowe.




Serene Maria tahe se heneral. Sosu Josep Maria eine
tahe se wanuwe su, le
marepi erasi a'l toteye.
Le lu taune werese lo
nihe se menitani lo eine
tahe se ne au te'e
areiyerowata. Le
meni aseyaro a'i ne.
Le tani lo au
neritaseye wou ta'ame.
Serene le menitani lo
tal mal ma'e eresene a'l
se sl tame eimawesawiyel
ne toteye.




Le marepli ape toteye su, Owane Sitewi lal ipari wisere
a'l lo Josep ma'e eimawe arosai. Sosu Josep nihe
howeiteye su, Owane Sitewi lo ipari wisere
a'l (ensel) lai Josep ma'e suwou se au
te'eye. Le Josep ma'e apou te'eye,

“Josep Devit lo lu tewi, Wanure! Ne s
menitani wati'are, Maria, naituwel ne owe >

ape atowelyere.”




“*Owane Sitewi lo Hepene Wara'i a'l lai Maria eine tahe
se au irowe. Nowe me'lye su, le meni eime auteiyel. Ne
lyape lo Jisas au paporowa. Owane
Sitewi lai meni eime ape lu taune
werese lo yo seni luwaru a'i au

sasariyel ne ariariyeye. Serai le lu

taune werese si tame ete hene anirowa.”

-




Sosu Josep Owane Sitewi lo ipari wisere a'i (ensel) lo
peri wanuwe su, le nine howel sineyewe, Owane Sitewi
lo peri werese umasiteye. Le menitani Maria
naituwe. Sosu Josep lal menitani Maria
wesi lo henetaiyewe, lowesi ironamiteye.
Le tani lo mase howelye ta'ama. Ahowa, -
Maria meni eime autelye su, le tani lo mase
howelnamiteye. Seral Josep

: f
meni eime ape au
papowe, Jisas. ( ‘




Sosu a'l pe meni owane wiyeme iyape Sisar Ogastus
yo peri ta au te'e fiyariteye. Le Rom lo omo pani
werese au howeinoweiteye. /.

Yo peri ape apou a'i te'eye,
“Lu taune '
werese, lowe




“*Sosu lowe omo towafi lowe lo iyel su, meni owane
lyape lowe lo lese aniyel.” Sosu lu

taune werese omo sitewi
towafi lowe lo fi
su, omo ape lu
owane lai lu




Sosu a'l pe meni ta iyape Josep omo Nasaret
arunatiyewe, omo Betlehem ma'e yaneye. Omo
Nasaret pani tewi Galill
sahe iroteye. Sosu omo
Betlehem pani
tewi Judia sahe




Omo Betlehem ya'ariyei Devit lo omo sitewi a'i ne.
Josep Devit lo meni lu te'eye. Serai le omo Betlehem
ma'e yaneye. Le menitani
ta mase, naituwel el
naneiye ape, omo
Betlehem ma'e

yaneye.

Lowesi iyape
towafi lowesi lo



Lowesi omo Betlehem
henerai su, menitani
meni eime autelyel se
nowe ataheyerai. Omo
ape sahe wesi

werese lu taune
teme'eriyeye.




Seral menitani ape fe bulmakau lo wesi sahe meni
eime poto auteiye. Le meni eime poto ape ipari tahe se
worone tawesiyewe, niye papu

ani asiye. Sosu le meni eime =

lo fe bulmakau

lo wahu sahe

au howelye.

»



Nowe pasiyeye su omo nowe ma'e lu tamo fe sipsip au

noweinoweiteye. Sosu lowe fetane a'i irowe. Pereye a'l
Owane Sitewi lo ipari wisere a'l ta
itoral. Mitalyeyel erasi

mase awel
werese

ENCREN

mitaiye

flyariteye. I |

Lowe mi erasi
siyeye su, lowe
taweliru a'l irowe.




Sosu Owane Sitewi lo ipari wisere a'l lowe ma'e apou
elye, “Fene taweiru sawa! Wanure! Ane fene ma'e peri
heneruwe wisere a'li au te'eyel. Peri
heneruwe eite se lu taune
werese lo
marepi
wisere a'l au
Irorowa.

Pereye, Devit

omo sitewl sahe,
menitani ta meni
eime poto autelye.”




“Tu naifa weriyei Owane Sitewi lal meni eime poto
ape ariariyeye. Meni eime ape lu taune werese |o seni
luwaru a'l au ta'ane sasarirowa. Le
a'l lai meni owane Krais.
+ Meni ape
+ Owane
L~ Sitewi lal
ariariyeye.

su, fene meni
eime poto fara'u
siyerowa.”




“Fene meni eime poto nehiyel su, fene meni eime ape
siye so'oruwerowa. Fene meni eime Ipari tahe worone
tawesisiya ape, siyerowa. Meni eime
ape fe bulmakau lo wahu

+ papu saro
+ howeisiya.”

+
+




Sosu Owane Sitewi lo Ipari wisere a'i lo peri au te'e
tepa'asiye. Pereye a'i Owane Sitewi lo

ipari wisere a'i a'i tomu ne'ese itorai. m

Lowe werese

Owane Sitewi

ma'e au te'e

wisereye nine'iteye.



Ipari werese ape mo Owane Sitewi ma'e au te'e
wisereye nine'iteye su, lowe apou te'eye,

“Lu taune werese, fene Owane Sitewi m

ma'e peri erasi
au te'e
wisereyete.”




“Sosu lu taune werese, Owane Sitewi lo peri tote

umasisiya ape, marepi fetane a'l ape lowe y.
. . . . . . Y

ma'e mi mi weriyei ironamirowa. '

Sitewi lal lowe ne
marepi wisere
a'l totenamisiya.”




Sosu a'l pe Owane Sitewi lo ipari wisere
werese a'l hire ni'arawe ma'e si tame wiye
su, fe sipsip noweinowel siye lu, lowe te'e
tiyatiye. Lowe apou te'eye, “Nomo omo
Betlehem ma'e iyel.”

|




“Nomo etiri ape, Owane Sitewi lai nomo ma'e au

te'eye ape, nomo fara'u siyenariyei.” Lowe witane a'l

arunatiyewe fi. Lowe omo Betlehem ma'e wiye su, lowe

menitani Maria, meni lo Josep, sosu meni
eime poto siyenari.

Meni eime poto fe bulmakau lo wahu papu saro

howeiteye. Lowe meni eime siye tepa'asiye su, lowe lu

taune ma'e etiri werese, Owane Sitewi lo ipari wisere

a'l lowe ma'e au te'eye ape, au te'e
flyariteye.

Nowe ape se awel
meni owane erasi a'i
lyape Herot, pani
tewi Judia au




Sosu awel lo marepi
so'oruwe wisere a'l
siye lu tamo, omo
pani poweiye wiral
ape, ma'e fai.

Lowe




Sosu omo
Jerusalem ma'e
heneral. Omo
Jerusalem ma'e
heneral su,
lowe apou te'e







Sosu meni owane lai awel lo
marepi wisere a'i siye lu
ma'e eiwariyemi mo'o fal
ape, eresene a'l el ta'uwe
aniye. Sosu le lowe ma'e el
toweriye, “Eiwerou su
eiwariyemi erasi a'l siyeye
awere?” Lowe itiya'u eiye,
“Tu naifa nomo eiwariyemi
erasi a'l ape siyeye.”




Sosu le lowe omo Betlehem
ma'e eimawesawi. Sosu le
lowe ma'e eiye, “Fene

meni eime ape nehi etire.
Fene meni eime ape
siyeyel su, peri heneruwe
ape ane ma'e au te'esaire.
Seral ane aiwawe a'i meni
eime ape au

te'e wisereyeyel.”




“Sosu lowe meni owane lo peri wanuwe su, lowe omo
Jerusalem arunatiyewe fi. Lowe fi su, eiwariyemi erasi
a'l lowe tu siyeteye ape, tame siyeye.

a Lowe siyeye su, lowe marepl
wisere a'l teriteye. Eiwariyemi
?

ape meni eime yaru hire
ma'e teiteye.”




Sosu lowe wesi papu wiye su, lowe meni eime 0so0,
mai lo, Maria, mase iroteye ape siyeye. Sosu lowe
ape'l onuwe su, lowe meni eime ma'e
S etirl tamo neri a'i auwe. Etiri
neriya'i a'l ape apou a'l ne,
ma'aru gol tamo, sa'l heneri
wisere a'l tamo, _
Sosu tuwal wisere y
a'l tamo le ma'e
auwe.




Sosu Owane Sitewi lai lowe ma'e suwou se au te'eye.
Apou au te'eye, “Fene pani tewi fene lo ma'e yo tere'e
se si tame Iire. Meni owane ape
S awera'lyenatire!” Sosu lowe
s OmMo Betlehem arunatiyewe,

yo tere'e se si tame fi. )

v




Sosu a'l pe meni owane Herot
lal meni eime 0so a'i ape aine
tera'eyel ne toteye. Serene
Owane Sitewi lai ipari wisere
a'l (ensel) lo ta meni Josep
ma'e eimawe arosai. Le

Josep ma'e suwou se > m *
apou au te'eye, “Josep, 7

Ne sinere!” ‘-5,/ Q

'




“Tani no, meni eime 0so a'| * *
alwawe a'l pani tewi Isip ma'e
hene iterotire. Fene pani tewi
ape saro ahe irote. Nowe
me'lye su, etiri fara'u a'l
heneralyei su, ane si

tame itoraiyel fene ma'e \
au te'esairowa. Sosu
fene pani tewi Judia
ma'e fara'u si

tame alyerowa.”



Sosu nowe pasi a'i se le meni * *
eime mai lo aiwawe a'l pani
tewi Isip ma'e hene iteroti. Tu
naifa weriyel Owane Sitewi lo
peri au te'e arelyeyei siye
meni apou leseye, “Ane

meni eime ano pani tewi b
Isip ma'e si el aniyel.” |
Sosu Josep, Maria, ‘-5,

meni eime J

oso lowesi lo, lowe pani
tewi Isip sahe iroteye.



Nowe me'lye su meni Owane
Herot temeniyeye su, lowe
pani tewi Judia si tame fal.
Sosu lowe pani tewi Isip
arunatiyewe, pani tewi Judia
ma'e si tame fi su,
Owane Sitewi lo perl
ape, Owane Sitewi lo
peri au te'e siye meni

m *

au te'eye ape, wiyeme
a'l henerali.



Sosu a'l pe awel lo marepl
wisere a'l siye lu ape, Jisas
ma'e au te'e wisereyeye ape,
lowe meni owane Herot
awera'iyenati. Sosu Herot lu
ape le ne areareye ape,
wanuwe su, le ai
marepi
erasi
a'l
toteye.




Le apou toteye, “Marepi wisere
a'l siye lu, lowe eiwariyemi
erasi tu iyu menei hesi a'
slyeteye. Seral mitaru eimane
0SO a'l ape mo iyu menei hesi
a'l irosiya.”




Le ai atu siye lu tamo omo
Betlehem ma'e lu wenel
elmane 0S0o werese aine
tera'eyel ne eimawesawi.




Le lowe ma'e elye, “Fene omo

Betlehem, omo tere'e tere'e

atahe a'l sahe lu wenel mitaru

eimane 0So iyu meneli hesi a'l

Irosiya ape, sosu mitaru eimane

he'l a'l autelye ape mo, aiwawe
a'l aine tera'ere.”




Nowe me'lye su, meni owane
Herot temeniyeye. Sosu
Owane Sitewi lo ipari wisere
a'l Josep ma'e suwou se au
te'eye. Le apou te'eye,
“Josep, ne sinere! Meni
eime no tani no aiwawe
a'l omo pani tewi Israel
ma'e si tame henetire.
Meni owane




Herot temeniyeye su,
meni eime lo Iyape

Arkelaus, Herot lo yaru ?
aniyewe, awel meni
owane tutawe

heneral.
Tl
&

Le
meni luwaru a'l ne.

Sosu Josep peri heneruwe
ape wanuwe su, le atowelye marepi

tote henerai. Seral Owane Sitewi
JOsep ma'e suwou se apou au te'eye.



Fene pani tewi Judia
awera'iyenatire. Pani
tewi Galili ma'e )
henetire. Lowe
pani tewi Galili

= !_ll"

heneral su, lowe omo
Nasaret sahe iroteye.

Tu naifa weriyel Owane
Sitewi lo au te'e siye
meni ta apou leseye,
“Lowe le ne apou

te'eyel, ‘Le omo

Nasaret
il
a»

—

lo meni pefine a'l ne’.” Seral

Owane Sitewi lo peri ape pefine
wiyeme a'l heneral.



Sosu a'l pe Owane Sitewi lai lu taune
werese, awel Irosiya ape, marepi erasi
a'l tote wawesiyenamisiya. Serai le
meni eime ta'i topo lo a'i hi awel
ma'e nomo ne au temeniyeyel
ne eimawesali.




Lu taune tamo le ne tote tawesi
umasiyei su, Owane Sitewi lai lowe
ma'e mi mi pasi pasi weriyel marepi

hepene he'l aurowa. Sosu lowe

temeniyenamirowata.




Romans 3:23 Lu taune werese yo seni luwaru a'l B
I Ironamiteye. Serai lowe werese Owane Sitewi lo yo seni
J wara’ a'l henerairowata. Seral lu taune werese le ne fa |
tote tawesi umasite.

Romans 6:23 Lu taune tamo yo seni luwaru a'i iroteye su,
meni owane weriyei lowe |lo lowe ma'e itiya'u
e temeniyerowa. Ahowa, Owane Sitewi Pefine a'i lai nomo
Bl ma'e etiri ta neri a'i auwe. Etiri ape lai nomo marepi hepene
he'l a'l mi mi weriyel weriyel ironamitorowa. Serai nomo
Owane Krais Jisas nate tawesisiya su, nomo mi mi pasi
pasi weriyei ironamitorowa.

Hebrews 9:27 Lu taune werese nowe ta'i ta se
temeniyerowa. Sosu mo'o lowe ta'i ta'i a'il temeniyerowa su,
Owane Sitewi lai yo seni luwaru a'i lowe lo
au hese ereirowa.




Sosu apou aiwawe a'i Krais lai fisa'l topo lo me tape'i sahe
nowe ta'i a'i se Owane Sitewi ma'e au heseyel ne
temeniyeye. Le temeniyeye su, le lu taune tomu ne'ese lo
yo seni luwaru a'i au ani sasari pamoweye. Sosu me'lye su,
le nowe to'uresi se si tame itorairowa. Le lai lu taune, le ne
ninawenamirowa ape, hene anirowa. Nowe ape se le yo
seni luwaru a'i nomo lo si tame au ani sasariyel ne
itorairowata. Ahowa, le nomo omo hire ma'e hene ani
wiyel ne itorairowa.

Ephesians 2:8,9 Owane Sitewi lal nomo werese au
ta'aneye. Nomo Krais Jisas ne tote tawesi umasiyei su,
Owane Sitewi lai nomo lu taune he'i a'i au ironamiteye.
Seral nomo yo seni wisere aseyaro a'l fa ironamite. Tu

W naifa le YO Seni wisere aseyaro a'i ape mo nomo irorowa
ape, le marepi lo se ariariyeyeli ne toteye. Nomo ne marepi
lo se le apou toteye. Nomo mi mi werese yo seni wisere
a'l ape mo fa ironamite.




Fene peri ta apou te'erowata. “Ane yo seni aseyaro a'l
Ironamiteyei su, ane meni aseyaro a'i ne. Ane marepi
hepene he'l a'l aniye.” Serai fene marepi kuseriyei owe ape
totete. Seral fene iyape towafi fene lo owe ape ei ani
arowete. Fene Krais Jisas ne tote tawesiyel su, Owane
Sitewi lal marepi hepene he'l a'i fene ma'e neri a'i aurowa.

Romans 10:9,10 Nomo peri pefine a'i apou au te'esiya,
“Fene peri ahi fene lo se apou te'esiya su, ‘Meni Jisas, le
meni owane pefine ano ne.” Sosu aiwawe a'i fene marepi
fene lo papu apou tote tawesinamisiya su, “Owane Sitewi
lal meni Jisas, temeniyeye ape, si tame ta'ane norohuwe
sineye.” Serai fene marepi hepene he'i a'i weriyei weriyel
iIronamitorowa. Nomo le ne marepi papu tote tawesisiya.

Serai Owane Sitewi lo nihe se nomo lu taune aseyaro
wara'li a'l ronamitorowa. Sosu homo peri ahi nomo lo se

apou te'eyei su, “Nomo meni owane Jisas
ne tote tawesinamisiya.”




Seral Owane Sitewi lo ferafereiyel nomo ma'e
Ironamirowawe, nomo marepi hepene he'i a'i weriyel
weriyel ironamitorowa.

John 3:16,17 Sosu a'i pe Owane Sitewi lai lu taune werese,
awel Irosiya ape, marepi erasi a'i tote wawesiyenamisiya.

2 Serai le meni eime ta'i topo lo a'i hi awel ma'e nomo ne au .

| temeniyeyei ne eimawesal. Lu taune tamo le ne tote tawesi .
umasiyel su, Owane Sitewi lai lowe ma'e mi mi pasi pasi

weriyel marepi hepene he'i aurowa. Sosu lowe
temeniyenamirowata. Owane Sitewi lai meni eime topo lo
a'l hi awel ma'e eimawesai su, eime |o lu taune werese
omo yehe ma'e eimawesawiyel ne aiye ta'ame. Ahowa, le
meni eime topo lo lu taune werese ma'e marepi hepene
he'l ne auwei ne eimawesali.




1 John 5:11-13 Sosu peri ape Owane Sitewi lai nomo ma'e
au te'e areiyeye, apou a'i te'eye. Owane Sitewi lai nomo
ma'e marepi hepene he'i a'i mi mi pasi pasi au
iIronamitorowa. Owane Sitewi lai marepi hepene he'l a'
meni eime lo se auwe. Lu taune tamo Owane Sitewi lo
meni eime tote tawesiyel su, le marepi hepene he'l a'l
Ironamitorowa. Lu taune tamo Owane Sitewi lo meni eime
ne me'iyeni ma'e atati arunatiyei su, le mi mi pasi pasi
temeniyetorowa. Fene, Owane Sitewi lo meni eime ne tote
tawesinamisiya ape, ane fene ma'e etiri werese ape mo
lese ausawisiya. Piyene awere? Apou a'l fene marepi
hepene he'l a'i fene lo mi mi pasi pasi ironamirowa
ape, siye so'oruweyei.

